
да не оставите нас сирых, помилуйте, возвратитеся во град Муром господа 
ради...». Князь же и княгиня зело прослезилися и возжалилися о граде 
и о мире и о отечествии своем и возвратилися во град Муром, прослав­
ляюще господа бога своего и в непрестанных молитвах и молениях всегда 
пребывающе и в заповедех господних ходяще и оправдания храняще и 
милостыню неоскудну всегда творяще и сирот и вдовиц кормяще и ко 
святым монастырем и по церквам всегда ходяще и строяще пелены и воз-
духи и жемчюгом и камением драгим украшающе и ко всему миру, яко 
отец и мати чадолюбивые и любовь ко всем равну имуще, а гордости не 
имуще, но в самого бога богатеюще, яко истинный пастырь, а не наемник, 

и. 175 праведно и преподробно II поживе, странныя приемлюще, алчныя насы-
щающе, нагия одевающе, бедныя от напастей избавляюще и от темницы юз-
ников свобождающе, мертвыя до гроба провожающе и во всяком благоче­
стии пребывающе и господу богу угождающе. А егда прииде благочестное 
их преставление, оба на молитве стоясте, чтобы во едином часе прилучилося 
им преставление и любезно между собою совет сотворили, да будут положена 
во едином гробе. И повеле князь Петр в камени едином выделать между ими 
преграду. И приняли оба иноческий образ, облеклися в черныя ризы. 
Петр во иноцех наречеся Давид, а Феврония во инокинях наречеся Ефро-
синия. В то же время преподобная шила воздух в соборную и апостольскую 
церковь ко святей богородице и убрус своима рукама. Благоверный же 
князь Петр посла ко княгине, дабы шла скоряе до него: «Уже бо аз хощу 
от тела отъити,11 да ожидаю тебе, яко да оба вкупе с тобою отыдем ко 
господу». Она же посла к нему того же слугу и рече: «Еще пожди, госпо­
дине мой, малое время, аз еще не дошила воздуха и убруса богородице». 

л. 175 об. 11 Он же еще и во второе посла к ней и в третье посла к ней, глаголя: 
«Уже я близ смерти, мало пожду тя». Она же немного недошила, покиня 
дело, и пошла ко князю. И пришедчи к нему, простилася любезно друг 
з другом и целование о господе всем предстоящим даде мир и успе оба 
вдруг вечным сном и во едином гробе положиша их и честно погребоша 
и бысть от них зело многая исцеления с верою приходящим. 

Испр.; в ркп. отити. 


